
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે


જરા પાસે ! જરા પાસે ! બહુ ના, ક્ષણ બે જ છે !

પ્રિયે ! તું ચાહતી જેને આ વ્હાલો તુજ એ જ છે !



ત્હને સ્મૃતિ હો અથવા નહીં હો,

ભૂલી બધું તું ક્ષણમાં જ, ઓહો !

જે રેડતી જીવન મૃત્યુમાં એ.

મીઠી સ્મૃતિ આ ઉરમાં તરે તે.



ન ચાહવું, પુરુષથી બને ના !

સ્ત્રીજાતિથી સ્નેહ કશો મળે ના !

જૂદી જ કૈં પ્રેમ પિછાન દે આ,

છતાંય આ ઝિન્દગી તું જ તું મહીં !



અરે ! એ તો સ્મૃતિથી એ જાણે જીવ ફરી વળે !

દૃષ્ટિ તું ફેંકતાં તો ઘા રૂઝાઇ ક્યમ ના મળે ?



સ્હવારથી સાંજ સુધી શિકારી

થતો હતો પાછળ બાણધારી;

જૂદાં થઈ આપણ ભેટતાં તે

ત્હને ન શું યાદ જરી ય ર્હે છે !



હર્ષાશ્રુ દેનાર શિકારીનો એ

કેવો થતો'તો ઉપકાર ત્યારે !

અંગૂર શી નૂતન શીંગડી તે

શી થાકને સર્વ હરી જતી હતી !



જરા પાસે ! જરા પાસે ! હર્ષાશ્રુ હજુ આપવા !

મૃત્યુમાં ચાલનારાની છેલ્લી લ્હાણ જ ચાખવા !



હર્ષાશ્રુ વ્હાલાં તુજને સદા એ,

ત્હને મળું ત્યાં હજુ એ જ એ એ;

જે સ્નેહસિન્ધુ મહીં ઉપરિ છે,

તે ઊર્મિનો વાસ ત્હને રુચે છે.



જે બિન્દુનો સિન્ધુ બનાવવાને

જે સાગરે સ્નાનથી મ્હાલવાને,

વિયોગ તું ઇચ્છતી પામવાને,

પ્રિયે ! અહીં તે તુજ કાજ નાચતું !






કલાપીનો કેકારવ/૪૯૭











[image: ]

[image: ]

"https://gu.wikisource.org/w/index.php?title=પૃષ્ઠ:Kalapino_Kekarav.pdf/૪૪૪&oldid=130909" થી મેળવેલ


					શ્રેણી: 	ભૂલશુદ્ધિ




				

			
			
		

		
			

		 આ પાનામાં છેલ્લો ફેરફાર ૨૫ જુલાઇ ૨૦૨૦ના રોજ ૧૬:૪૪ વાગ્યે થયો.
	આ લખાણ Creative Commons Attribution-ShareAlike License હેઠળ ઉપલબ્ધ છે;
વધારાની શરતો લાગુ પડી શકે છે.
વધુ માહિતી માટે વપરાશની શરતો જુઓ.



		ગોપનિયતા નીતિ
	વિકિસ્રોત વિષે
	દાવેદારી ઇનકાર
	આચારસંહિતા
	ડેવલપર્સ
	આંકડાકીય માહિતી
	કૂકી માહિતી
	મોબાઈલ દેખાવ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







